
შპს სკოლა ნერგების კათედრის                         
დებულება.  

 
          შპს სკოლა ნერგების  თითოეული   კათედრა    ახორციელებს    ეროვნული   სასწავლო    გეგმითა  

და  სკოლის     შინაგანაწესით  გათვალისწინებული  საქმიანობას,  ასევე  კლასგარეშე და    სასკოლო   

საქმიანობას.  

კათედრას     ხელმძღვანელობს   –  კათედრის  თავმჯდომარე   

    კათედრის თავმჯდომარე ირჩევა      კათედრის წევრებიდან სამი სასწავლო წლის ვადით ერთი და 

იმავე პირის არჩევა კათედრის თავმჯდომარედ შესაძლებელია ზედიზედ მხოლოდ სამჯერ.  

   კათედრის თავმჯდომარეს  ევალება :  

 კათედრის შეხვედრების ორგანიზება (დღის წესრიგის მომზადება, ოქმებისა და სხვა 

დოკუმენტაციის წარმოება-შენახვა);  

 კათედრის სამუშაო წლიური გეგმის შედგენა;  

 საგნობრივი  ჯგუფის  გადაწყვეტილებების  მიწოდება  სკოლის  მართვის 

ორგანოებისათვის (მაგ. სახელმძღვანელოების შერჩევის თაობაზე);  

 პროფესიული  განვითარებისათვის  სასარგებლო  აქტივობების  (კოლეგებთან 

შეხვედრების, ტრენინგების, კონფერენციების და სხვა) ორგანიზება.   

კათედრა იკრიბება სემესტრში მინიმუმ ორჯერ. კათედრა აუცილებლად იკრიბება სასწავლო წლის 

დაწყებამდე.  კათედრის პირველ სხდომაზე, ხდება ეროვნული სასწავლო გეგმის, საგნობრივი 

პროგრამებისა და შესაბამისად არჩეული გრიფმინიჭებული სახელმძღვანელოების განხილვა. 

განიხილება ასევე თუ რა საჭიროებები ექნებათ მასწავლებლებს წლის განმავლობაში;  რა 

პრობლემების გადაჭრა იქნება აუცილებელი; რა რესურსების გამოყენება იქნება საჭირო ეფექტურად 

სწავლებისათვის და ა.შ.   

ყოველი სემესტრის ბოლოს კათედრის  სხდომაზე  ხდება განხილვა საგანმანათლებლო 

სტანდარტის  შესრულების მიმდინარეობის. ამ დროს ხდება  პრობლემის გამოვლენა და შეფასება, 

თუ რა ხარისხით იქნება  შესაძლებელი ყველა  მოსწავლისთვის  საგნობრივ პროგრამებში 

აღწერილი შედეგების მიღწევა. საჭიროების შემთხვევაში იწერება რეკომენდაციები სკოლის 

სასწავლო გეგმაში შესატანი ცვლილებების შესახებ.      

      კათედრების ფუნქციებია:  

 საგნობრივი ჯგუფის საგნის/საგნების სწავლების კოორდინირება;  

 კათედრის წევრთა შორის გამოცდილების გაზიარება, წარმატებების წინაპირობათა 

განსაზღვრა და პრობლემების გადაჭრის გზების ძიება;  

 საგაკვეთილო პროცესისთვის, მასწავლებელთა პროფესიული განვითარებისა და სასკოლო 

ბიბლიოთეკისთვის საგანმანათლებლო რესურსების შერჩევა და პედაგოგიური საბჭოსთვის 

წარდგენა;  

 სხვა კათედრებთან კოორდინირებული მუშაობა (მაგ., ისტორიასა და ქართულ ენასა და 

ლიტერატურაში საერთო თემატიკის შეთანხმება, ექსკურსიებისთვის საერთო დავალებების 

მოფიქრება და სხვ.);  

 ზრუნვა მასწავლებლის პროფესიული განვითარებისთვის;  

 რეკომენდაციების შემუშავება სწავლა-სწავლების თანამედროვე მეთოდებისა და მიდგომების 

დანერგვასთან დაკავშირებით;  

 შემაჯამებელი/კომპლექსური დავალებების ამსახველი დოკუმენტაციის, მოსწავლეთა 

აკადემიური მიღწევებისა და გაცდენების ანალიზი;  

 



  

  

  

  

  

  


